
MAISHIY XIZMATLAR 
SOHASINI TASHKILIY-
IQTISODIY MEXANIZMLARINI 
TAKOMILLASHTIRISHDA 
RAQAMLI INNOVATSION-
TEXNOLOGIYALARNING ROLI 
VA AHAMIYATI
Quliyev Begimqul Melikovich
Samarqand iqtisodiyot va servis instituti mustaqil tadqiqotchisi

Annotatsiуa: Ushbu maqolada maishiy xizmatlar sohasini tashkiliy-iqtisodiy mexanizmlarini takomillashtirishda raqamli 
innovatsion-texnologiyalarni o‘rni va tadbiq etish yo‘nalishlari tahlil etilgan.

Kalit so‘zlar: maishiy xizmat, samaradorlik, iqtisodiyot, unumdorlik, korxona, tadbirkorlik, raqobat, innovasiya, texnologiya, 
raqamli iqtisodiyot.
Abstraсt: This article analyzes the role of digital innovative technologies and directions of application in the improvement 
of organizational-economic mechanisms of the field of household services.

Keу words: household service, efficiency, economy, productivity, enterprise, entrepreneurship, competition, innovation, 
technology, digital economy.
Аннотация: В данной статье рассматриваются организационно-экономические услуги отрасли по совершенство-
ванию цифровых инновационно-технологических механизмов и проведению анализа.

Ключевые слова: бытовые услуги, самадорлик, экономика, уникдорлик, предприятие, меры, конкуренция, инно-
вации, технологии, цифровая экономика.

K I R I S H
Maishiy xizmat ko‘rsatish sohasi mamlakat milliy iqtisodiyotida xizmatlar tarmog‘ining muhim tarkibiy qismi 

hisoblanadi. U mamlakat ijtimoiy-iqtisodiy taraqqiyotida, xususan, ehtiyojlarini qondirishda, aholining turmush 
darajasi va sifatini oshirishda, davlat budjetini shakllantirishda munosib o‘rin tutadi. Shu bilan bir qatorda, 
maishiy xizmat ko‘rsatish sohasi ko‘p tarmoqli va turli yo‘nalishlarda faoliyat olib boruvchi sohadir. Ushbu soha 
milliy iqtisodiyotning boshqa sohalari bilan uzviy bog‘langan bo‘lib, ular bir-birining rivojlanishiga o‘zaro ta’sir 
ko‘rsatadi. 

M A V Z U G A  O I D  A D A B I Y O T L A R N I N G  T A H L I L I
Raqamli xizmatlar nazariyasi to‘laligicha hali shakllanmagan davrda ammo ko‘pchilik iqtisodchilar 

tomonidan ilmiy adabiyotlarda ularning nazariy qarashlarini uchratish mumkin. Masalan, “Postindustrial iqti-
sodiyot” (D.Bell), “Axborotlashgan iqtisodiyot” (O.Toffler), “Megaiqtisodiyot” (V.Kuvaldin), “Axborot va aloqaga 
asoslangan iqtisodiyot” (I.Niiniluto), “Texnoiqtisodiyot yoki raqamli iqtisodiyot” (B.Geyts), “Bilimlarga asoslangan 
iqtisodiyot” (D.Tapskott)1 kabi ilmiy qarashlarini ilgari surishgan.

Ilmiy adabiyotlarda iqtisodchi olimlar tomonidan o‘rganilayotgan muammoning yechimi o‘ziga xos ijti-
moiy-iqtisodiy, tashkiliy yondashuvlar asosida izlanilishi hamda ijtimoiy-iqtisodiy taraqqiyotning tarixiy rivojla-
nish bosqichlaridan kelib chiqqan holda “mexanizm” tushunchasiga keltirilgan ta’riflarda uning mohiyatini talqin 
etishda turli xil yondashuvlarni kuzatish mumkin. Yuqorida nomlari zikr etilgan olimlar tomonidan keltirilgan 
ta’riflarda tizim “bir-biriga” ta’sir etuvchi funksional va ta’minlovchi tizimlar sifatidagi ikkita elementlar guruhi 

1 С.С. Гулямов, Р.Ҳ. Аюпов, О.М. Абдуллаев, Г.Р. Балтабаева. Рақамли иқтисодиётда блокчейн технологиялар. –Т.: ТМИ, 
“Иқтисод-Молия” нашриёти, 2019, 8 бет.

tarzida namoyon bo‘lib, ular “rejalashtirish va prognozlashtirish, ijtimoiy jarayonning tashkil etish, iqtisodiy 
rag‘batantirish, narxni shakllantirish, moliya-kredit mexanizmi” yoki “boshqaruv xarajatlar va natijalar hisobi 
hamda me’yorlashtirish, xo‘jalik hisobi javobgarligi va moddiy rag‘batantirish, shuningdek, tashkiliy, resurs va 
axborot ta’minoti” kabi elementlardan tashkil topgan. Ammo maishiy xizmatlar sohasini rivojlantirishda raqamli 
innovatsion-texnologiyalarni o‘rni va tadbiq etish yo‘nalishlari tahlil etilmagan.

T A D Q I Q O T  M E T O D O L O G I YA S I
Tadqiqotda analiz va sintez, induksiya va deduksiya, ko‘p omilli va dinamik taqqoslash, davriylashtirish, 

iqtisodiy-matematik modellashtirish usullaridan foydalanildi.

T A H L I L  V A  N A T I J A L A R
O‘zbekiston Respublikasida xizmat ko‘rsatish sohasini rivojlantirish, aholi bandligi va ijtimoiy-iqtisodiy 

farovonligini oshirishga qaratilgan siyosatda izchillik bilan amalga oshirilayotgan islohotlar va tub o‘zgarish-
lardan ko‘zlangan bosh maqsad – mamlakatdagi aholi bandligini, turmush darajasi va sifatini oshirishdan iborat. 
Bunday ustuvor vazifani hal etishda mamlakatimizda maishiy xizmat ko‘rsatish sohasining ham o‘ziga xos 
o‘rni bor. Maishiy xizmat ko‘rsatish sohasini rivojlantirish va tashkiliy –  iqtisodiy mexanizmlarini takomillash- 
tirish, birinchi navbatda, ushbu sohaning bugungi holati va munosib rivojlanish tendensiyalarini chuqur tahlil 
qilishni, ushbu sohada mavjud bo‘lgan muammolarni aniqlashni va ularning yechimlarini izlab topishni, mam-
lakatning mavjud ichki resurs va imkoniyatlarni belgilashni, kelajakda mamlakatda zamonaviy talab asosida 
yangi maishiy xizmat turlarini aniqlashni va ulardan unumli foydalanishni taqozo etadi. Shu maqsadlardan 
kelib chiqib, tadqiqotimizda maishiy xizmat ko‘rsatish sohasining holati, real sodir bo‘layotgan ijtimoiy-iqti-
sodiy ko‘rsatkichlarining miqdor va sifat o‘zgarishini aks ettiruvchi raqamlar ilmiy tadqiqotlar asosida o‘rganildi. 
Statistik ko‘rsatkichlar tahlili asosida, asoslangan xulosalar chiqarish muhimdir. Biz tuzgan 1-jadval ma’lumo-
tlaridan ko‘rinib turibdiki, 2021-yil boshiga kelib O‘zbekiston Respublikasi bo‘yicha jami 80345,0 mlrd so‘mlik 
xizmat ko‘rsatilgan. Shundan qishloq joylarida jami 11758,1 mlrd so‘mlik xizmat ko‘rsatish hajmini tashkil etib 
respublikaga taqqoslaganda 14,6 foizini tashkil etgan. Bu ko‘rsatkich qishloq joylarida xizmat ko‘rsatish tarmoq- 
larining hajmi juda past ekanligini bildiradi. 

1-jadval: O‘zbekiston Respublikasi va Samarqand viloyatining xizmat ko‘rsatish hajmi to‘g‘risida ma’lumot (mlrd.) 
so‘mda (2022-yil boshida)2

№ Ko‘rsatkichlar

O‘zbekiston Respublikasi Samarqand viloyati*

Jami

Shundan: qishloq 
joylarida

Jami

Shundan: 
qishloq joylarida

Jami Ulushi, 
foizda Jami Ulushi, 

foizda
1 Jami xizmatlar hajmi 80345,0 11758,1 14,6 14 318,7 4 673,5 32,6
2 Savdo xizmatlari 21217,2 4187,9 19,7 4 202,0 1 468,7 34,9
3 Avtotransport xizmatlari 28840,3 5954,8 33,1 6851,4 3416,7 49,9
4 Moliyaviy xizmatlar 18057,0 2125,6 11,7 2 077,9 632,0 30,4
5 Axborot va aloqa xizmatlari 4864,0 15,6 0,3 698,8 3,6 0,5
6 Ta’lim xizmatlari 2870,8 228,7 7,9 736,7 80,6 10,9
7 Turar joy va umumiy ovqatlanish xizmatlari 2240,5 245,8 10,9 458,3 86,4 18,8
8 Ko‘chmas mulk bilan bog‘liq xizmatlar 2054,3 216,8 10,5 324,5 114,9 35,4

9 Arxitektura, muhandislik tadqiqotlari, texnik sinov 
va tahlil sohasidagi xizmatlar 1639,8 317,8 19,3 296,9 73,9 24,8

10 Shaxsiy xizmatlar 1642,5 483,2 29,4 552,6 190,2 34,4
11 Ijara xizmatlari 1378,4 241,8 17,5 414,2 86,1 20,7
12 Sog‘liqni saqlash xizmatlari 1129,0 159,0 14 225,3 37,0 16,4
13 Maishiy texnikalar va kompyuter ta’mirlar xizmatlari 1054,2 241,8 22,9 363,9 113,3 31,1
14 Boshqa xizmatlar 2630,7 229,7 8,7 482,7 73,4 15,2

* https://samstat.uz/uz/?preview=1&option=com_dropfiles&format=&task=frontfile.download&catid=306&id=1442&It
emid=1000000000000

2 Ўзбекистон Республикаси Давлат статистика Қўмитаси маълумотлари асосида муаллиф томонидан тузилган

1-jadval ma’lumotlarini tahlilidan ko‘rish mumkinki, Respublika ko‘rsatkichiga taqqoslaganda qishloq joy-
laridagi eng yuqori ulush avtotransport xizmatlari (31,6 foiz) shaxsiy xizmatlar (29,4 foiz) maishiy texnikalar 
va kompyuter ta’mirlar xizmatlari (22,9 foiz)ni tashkil qiladi. Kelajakda mamlaktimizda asosan qishloq joy-
larida maishiy xizmat ko‘rsatish tarmoqlarini rivojlantirmoqchi bo‘lsak, aynan transport va axborot aloqa xizmat 
ko‘rsatish tarmoqlarini rivojlantirmasdan bunga erishib bo‘lmaydi. Sababi transport va axborot aloqa xizmatlari 
aynan barcha xizmat ko‘rsatish sohalarini xususan,  raqamli iqtisodiyotni va innovatsion tizimni takomillashti-
ruvchi va bog‘lovchi muhim infratuzilma tarmog‘i hisoblanadi.

O‘zbekistonda “Raqamli iqtisodiyot” atamasi milliy qonunchiligimizda yaqin yillardan beri qo‘llanilmoqda. 
Raqamli iqtisodiyot respublikamizda qanday rivojlanmoqda, bu borada alohida olib borilgan tadqiqotchilarning 
xulosasiga ko‘ra bizda Telegram botlaridan faol foydalanmoqdalar. Shuningdek, turli internet do‘konlar, elek-
tron to‘lov tizimlari ham faol rivojlanib bormoqda. Demak, fuqarolarimiz elektron bitimlarni amalga oshirishga 
ishonayaptilar. Faqat hozirgi kungacha foydalanuvchilar katta xarajatlar talab qilmaydigan kichik bitimlarni 
amalga oshirmoqdalar, o‘rtacha xarid hajmini oshirishga esa unchalik tayyor emaslar. Yaqin kelajakda yirik shart-
nomalar, moliyaviy operasiyalarni raqamli texnologiyalar orqali amalga oshirishni rivojlantirishni qo‘llab-quvvat-
lashdan iborat.

Bu borada ishlar barcha rivojlangan davlatlarda 10–15 yil oldin boshlangan bo‘lib, uni shakllantirishga 
allaqachon kirishgan. Biz ham jarayondan chetda qolmasligimiz zarur. Chunki biz globallashuv, dunyo ham-
jamiyati bilan integrasiyaga tez kirishayotgan davlatlar qatoriga kiramiz.

Maishiy xizmat ko‘rsatish sohasida raqamli iqtisodiyotni qo‘llashning qulayliklari quyidagicha:
1. Maishiy xizmatlar sotib olish uchun xarajatlar kamayadi (masalan, oldindan televizorni yoki uyali mobil 

telefonlarga ta’mirlash xizmatlariga buyurtma berish).
2. Maishiy xizmatlar haqida ko‘proq va tezroq ma’lumot olinadi.
3. Raqamli dunyodagi maishiy xizmatlarning jahon bozoriga chiqish imkoniyatlari katta bo‘ladi.
4. Fidbek (iste’molchilar fikrini)ni tez olish hisobiga turmarshrutlar va xizmatlar jadal takomillashtiriladi.
5. Xizmat ko‘rsatish tezroq, sifatliroq, qulayroq bo‘ladi.
Shundan kelib chiqib, fikrimizcha, “Maishiy xizmat ko‘rsatishda raqamli iqtisodiyot – yangi ishlab chiqi-

ladigan yoki joriy qilinishi lozim bo‘ladigan jarayon emas, innovatsion texnologiyalarni iste’molchilarni kundalik 
hayotiga joriy etish orqali mavjud maishiy xizmatlarni yangicha ko‘rinishga o‘tkazish”, deganidir3. Bunga misol 
qilib hozirda dunyo maishiy xizmatidagi o‘zgarishlarni olsa ham bo‘ladi. 

Bu borada maishiy xizmatlar sohasi infratuzilmasini shakllantirishda raqamli innovatsion texnologiyalardan 
foydalanishda eng avvalo so‘nggi yillarda boshlangan ishlarni davom ettirishni ko‘zda tutgan holda alohida 
e’tibor qaratilishi lozim bo‘lgan quyidagi yo‘nalishni belgilab olish maqsadga muvofiq bo‘lib, ular:

● zamonaviy texnologiyalarni maishiy xizmat avtotransport xizmatlarini olib kirish, talabni oqimni oshirish 
va diversifikasiyalash uchun bir-birini o‘zaro to‘ldirib turuvchi innovatsion avtomobil transport xizmat 
tizimini rivojlantirish;

● amaliy axborot-ma’lumotnomalar orqali maishiy xizmat ko‘rsatuvchi subyektlari bo‘yicha, iste’mochilar 
uchun tizimni yaratish, smart-turizmmaishiy xizmat texnologiyalarini tadbiq qilish, mobil uyali telefonlari, 
televizor, kir yuvish mashinalari ta’mirlash faoliyati samaradorligini oshirish;

Yuqoridagilardan kelib chiqiladigan bo‘lsak, bizga qo‘shni mamlakatlarda “Aqlli xizmat” raqamli platforma 
modelini yaratish ishlariga kirishib ketilganligi, yaqin kunlar ichida bu yo‘nalishda kuchli raqobat yuzaga keli-
shidan dalolat beradi. Biz ham xorij mamlakatlar tajribasini sarhisob qilgan holda, maishiy xizmt ko‘rsatishni 
raqamlashtirish elementlari va ushbu sohada o‘zimizning “Sumsung” raqamli platforma modelini yaratishimiz 
kerak.

“Sumsung” raqamli platforma modeli elementlar va tamoyillarga tayangan holda ishlaydi. Platformaning 
ishlashi bo‘yicha to‘xtaladigan bo‘lsak, quyidagi tamoyillarga tayanadi:

● maishiy xizmat ko‘rsatuvchi tashkilotlarning barcha bo‘limlarni bir-biri bilan bog‘lanishlarini maksimal 
ravishda avtomatlashtirish;

● ilmiy tadqiqot ishlarining ahamiyatini tushungan holda maksimal darajada sohani rivojlantirish uchun 
foydalanish;

● barcha quyi tizimlarni va bo‘limlarni boshqarishning avtonom tizimi internetdan foydalangan holda 
boshqarishni amalga oshirish;

● maishiy xizmatning hayotiy siklining barcha bosqichlari, o‘zaro ta’sir oqimlari orqali onlayn rejimida 
tartibga solinadigan, bir-biriga bog‘langan yaxlit birlik shaklida funksional birliklar bilan ta’minlanishi 
kabilardir.

3  Муаллифнинг туризмда рақамли иқтисодиётга берган таърифи.

X U L O S A  V A  T A K L I F L A R
Maishiy xizmat sohasiga raqamli innovatsion-texnologiyalarni joriy qilish va uni rivojlantirish borasida xulo-

salarimiz quyidagilardan iborat:
 1. Internet xizmatining “muammosiz” xizmatni ta’minlovchi asosiy elementlari –  uchish, transfer, diagnos-

tika, laminasiya keng tarqalgan. Ma’lumotlar almashish orqali iste’molchilar turli xil muammolarni oldini 
olish orqali, sarflanadigan vaqtni kamaytirishi mumkin.

3. Robotizasiya –  odamlar uchun foydali bo‘lgan va ular bilan ishlashga qodir bo‘lgan botlarning robotlari 
tobora ko‘proq hayotga kirib kelmoqda. Hozirda tozalash robotlari allaqachon maishiy texnikaning eng 
keng tarqalgan elementiga aylangan. Xodimlarga bo‘lgan ehtiyojni kamaytirgan holda, ushbu uslub 
oilaviy mehmonxonalar biznesini olib borishni sezilarli darajada soddalashtirishi mumkin.

4. Ovoz texnologiyasidan (AQSh maishiy xizmat ko‘rsatish tizimida qo‘llanishi boshlangan “Alexa” ovozli 
yordamchi) foydalanish samarali bo‘lib, xizmatlarni optimallashtirishga, ko‘p jarayonlarni minimallashti-
rishga imkon beradi. Shu bois, hatto kichik biznes subyektlari masalan sartaroshlar gender asosida “24 
soat” ham mijozlarga kechayu-kunduz xizmat ko‘rsatishi va til to‘siqlarini bartaraf etishi mumkin.

5. Blokcheyn – “ishonchli raqamli muhit”ni yaratuvchi, bu buyurtmalar, rezervasiyalar va to‘lovlarning 
ishonchliligini sezilarli darajada oshiradi, ma’lumotlar va xizmatlarning ishonchligini, aniqligini ta’min-
lashi mumkin.

Yuqoridagilardan kelib chiqqan holda respublikamiz maishiy xizmat ko‘rsatish sohasiga ham “Sumsung” 
raqamli platforma modelini joriy qilish lozim. Sababi, maishiy xizmatlar rivojlangan davlatlar o‘zlarining modella-
rini ishlab chiqishga alloqachon kirishib ketgan. Agar biz ham o‘z vaqtida bu o‘zgarishlarga moslasha olmasak, 
mintaqadagi davlatlarning raqobatida yutqazishimiz mumkin. 

Biz taklif qilayotgan “Sumsung” platforma modeli quyidagi element va tamoyillarni o‘z ichiga olishi kerak:
● maishiy xizmat ko‘rsatuvchi tashkilotlarni birlashtiruvchi yagona avtomatlashtirilgan tizimni ishga 

tushirish;
● maishiy xizmat ko‘rsatish nomenklaturasi bo‘yicha axborot uzatishni, reklama qilishni “Milliy brend” 

(Milliy brend ustidagi ishlarni jadallashtirish) ostida internet tizimi orqali amalga oshirish; 
● sohadagi ilmiy tadqiqot ishlarining ahamiyatini oshirish (Samarqand iqtisodiyot va servis instituti) maq-

sadida turli sohadagi yetakchi mutaxassislarning izlanishlarini bir yo‘nalishga birlashtirish;
● sohadagi barcha subyektlarning ichki boshqaruvini axborot texnologiyalari imkoniyatlaridan keng foy-

dalangan holda, avtomatlashtirilgan boshqaruvni amalga oshirish;
● milliy maishiy xizmatning hayotiy siklini uzaytirishga innovasiyalarni keng joriy qilish borasida xizmat 

ko‘rsatuvchi subyektlar imkoniyatlarini birlashtirish;
● maishiy xizmat iste’moli bilan onlayn aloqani doimiy ravishda nazorat qilib borish va qo‘shimcha ma’lu-

motlarni uzatish texnologiyalarini takomillashtirishdan iboratdir.
Muxtasar aytganda maishiy xizmat ko‘rsatish sohasida yuqori natijalarga erishish va sohaning kelajagini 

belgilash bugungi kunda raqamli innovatsion-texnologiyalarning imkoniyatlaridan foydalanishga bog‘liq bo‘lib 
qolmoqda. 

Foydalanilgan adabiyotlar ro‘yxati:
1. O‘zbekiston Respublikasining Konstitutsiyasi. –Toshkent: O‘zbekiston, 2023.
2. Sh.M.Mirziyoyev., Yangi O‘zbekiston Strategiyasi. – T.: “O‘zbekiston” nashriyoti, 2021. – 464 bet.
3. O‘zbekiston Respublikasi Prezidentining 2018-yil 22 yanvardagi “2017–2021-yillarda O‘zbekiston Respublikasini rivoj-

lantirishning beshta ustuvor yo‘nalishi bo‘yicha Harakatlar strategiyasini “Faol tadbirkorlik, innovatsion g‘oyalar va 
texnologiyalarni qo‘llab-quvvatlash yili”da amalga oshirishga oid Davlat dasturi to‘g‘risida”gi PF–5308-sonli Farmoni.– 
Toshkent, 2018-y.

4. O‘zbekiston Respublikasi Prezidenti Shavkat Mirziyoyevning 2020-yil 28 yanvardagi Oliy Majlisga Murojaatnomasi. // 
“Xalq so‘zi” gazetasi, 2020-yil 30-yanvar. 

5. M.Q.Pardayev, X.X.Abduraxmanov, M.A.Mahkamova va boshqalar. Raqamli iqtisodiyotning nazariy va amaliy ma- 
salalari. Monografiya. – T: “Fan va texnologiyalar nashriyot-matbaa uyi”, 2021. – 172 bet. – 10,75 b.t.

6. Jo‘rayev T.T. Iqtisodiyot nazariyasi. O‘quv qo‘llanma. T: “Fan va texnologiya” nashriyoti, 2017. –688 bet.
6. S.S.Gulyamov, R.H.Ayupov, O.M.Abdullayev, G.R.Baltabayeva. Raqamli iqtisodiyotda blokcheyn texnologiyalar. –T.: 

TMI, “Iqtisod-Moliya” nashriyoti, 2019, 8-bet.
7. M.Q.Pardayev, O.M.Pardayev, A.N.Xoliqulov, S.A. Babanazarova Raqobatbardoshlikni mustahkamlashda klaster va 

sinergetik samaradorlik tahlili. /O‘quv qo‘llanma/ – Samarqand.: “FAN BULOG‘I” nashriyoti, SamISI, 2022. – 212-bet.
8. Pardayev M.Q. Iqtisodiy tahlil nazariyasi. Darslik. 2-nashr. – T.: “Innovatsion rivojlanish nashriyot-matbaa uyi”, 2021. – 

145-bet.



677https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, aprel.  Maxsus son.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2024. Maxsus son

Alfraganus universiteti dotsenti, i.f.f.d. (PhD) Fayziyev Oybek Raximovichning 
umumiy tahriri ostida nashrga tayyorlandi.

O‘zbek tili muharriri: Ulugʻbek Eshmuradov
Ingliz tili muharriri: Feruz Hakimov  
Rus tili muharriri: Abdimoʻmin Alikulov, i.f.d., professor
Musahhih: Xondamir Ismoilov 
Sahifalovchi va dizayner: Bobur Ochilov 

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
 El.Pochta: sq143235@gmail.com

Bot: @iqtisodiyot_77
Tel.: 93 718 40 07

“Yashil iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №046523. PNFL:  30407832680027
Topshirildi: 10.04.2024-yil. Nashrga ruxsat etildi: 19.04.2024-yil.



678 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, aprel.  № 3-son.

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.


